
1. Grego

1.1 Introducion

As humanidades e a proposta dunha educacion humanista na civilizacién europea van intrin-
secamente ligadas & tradicién e 4 herdanza cultural da Antiglidade clasica. Unha educacién hu-
manista sitla as persoas e a sta dignidade como valores fundamentais, guiandoas na adquisicién
das competencias que necesitan para participaren de forma efectiva nos procesos democraticos,
no dialogo intercultural e na sociedade en xeral. A través da aprendizaxe da lingua, a cultura e a
civilizacion gregas, a materia de Grego permite unha reflexion profunda sobre o presente e sobre
o papel que o humanismo pode e debe desempefiar ante os retos e desafios do século XXI. Esta
materia contén, ademais, un valor instrumental para a aprendizaxe de linguas, literatura, relixion,
historia, filosofia, politica ou ciencia, capacitando o alumnado que a cursa, hon sendo unha ma-
teria obrigatoria, para ampliar o seu cofiecemento sobre estes aspectos, proporcionando un
substrato cultural que permite comprender o mundo, 0s acontecementos e 0s sentimentos, e

que contribue a educacién civica e cultural do alumnado.

A materia de Grego ten como principal obxectivo o desenvolvemento dunha conciencia critica
e humanista desde a que poder entender e analizar as achegas da civilizacion helena & identidade
europea, a través da lectura e a comprension de fontes primarias e da adquisicion de técnicas de
comprensioén de textos que lle permitan ao alumnado utilizar estas fontes de acceso a Antigtii-
dade grega como instrumento privilexiado para cofiecer, comprender e interpretar os seus as-
pectos principais. Por iso, a materia vertébrase arredor de tres eixes: a lingua, os textos e a sta
comprension; a aproximacion critica ao mundo grego; e o estudo do patrimonio cultural e o le-

gado da civilizacién grega.

A comprension do texto esta no centro dos procesos de ensino e aprendizaxe das linguas e
culturas cléasicas. Para entender criticamente a civilizacién helena, o alumnado de Grego localiza,
identifica, contextualiza e comprende os elementos esenciais dun texto, progresando nos cofie-
cementos de morfoloxia, sintaxe e Iéxico grego e, de ser o caso, o uso oral e escrito da lingua
grega baixo a guia do profesorado. Ademais destes saberes de caracter linguistico, o uso activo
do grego, a comprension do texto e a sUa traducidn son procesos clave que permiten activar
saberes de caracter non linguistico. O texto —orixinal, adaptado, en edicion bilinglie ou traducido,
en funcidén da situacion- é o punto de partida desde o cal o alumnado mobiliza todos os contidos
para, partindo da sUa contextualizacidon, concluir unha lectura comprensiva directa e eficaz e
unha interpretacion razoada do seu contido. As técnicas e estratexias implicadas no proceso de

comprensién dun texto e/fou a slUa traducién contriblen a desenvolver a capacidade de

negociacion para a resolucion de problemas, asi como a constancia e o interese por revisar o
propio traballo. Permite, ademais, que o alumnado entre en contacto coas posibilidades que este
labor ofrece para o seu futuro persoal e profesional nun mundo globalizado e dixital, a través do
cofiecemento e uso de diferentes recursos, técnicas e ferramentas. Finalmente, cando se opte
pola utilizacién de métodos activos, o0 uso na aula da lingua grega, tanto oral como escrita, per-
mitiralle ao alumnado, por unha banda, consolidar os cofiecementos adquiridos e, por outra, po-

fier en préactica estratexias comunicativas que melloren a sta capacidade de expresion.

Asi mesmo, a materia de Grego parte dos textos para favorecer a aproximacion critica as
achegas mais importantes do mundo heleno ao mundo occidental, asi como & capacidade da ci-
vilizacién grega para dialogar coas influencias externas, adaptandoas e integrandoas nos seus
propios sistemas de pensamento e na sUa cultura. Ambos os aspectos resultan especialmente
relevantes para adquirir un xuizo critico e estético nas condiciéns cambiantes dun presente en
constante evolucion. Esta materia prepara o alumnado para comprender criticamente ideas re-
lativas & propia identidade, a vida publica e privada, & relacién do individuo co poder e a feitos
sociopoliticos e histéricos, por medio da comparacion entre os modos de vida da antiga Grecia e

0s actuais, contribuindo asi a desenvolver a sila competencia cidada.

O estudo do patrimonio cultural, arqueoldxico e artistico grego, material e inmaterial, merece
unha atencion especifica e permite observar e recofiecer na nosa vida cotia a herdanza directa da
civilizacion helena. A aproximacion aos procesos que favorecen a sustentabilidade deste legado
—preservacion, conservacion e restauraciéon— supén, tamén, unha oportunidade para que o alum-
nado cofieza as posibilidades profesionais no &mbito dos museos, as bibliotecas ou a xestion cul-

tural e a conservacién do patrimonio.

Os obxectivos de Grego foron desefiados a partir dos descritores operativos das competencias
clave nesta etapa, especialmente da competencia plurilinglie, a competencia en comunicacién
lingliistica e a competencia cidada, xa mencionada. A competencia plurilingiie, que ten como re-
ferente a Recomendacion do Consello da Union Europea do 22 de maio de 2018 relativa &s com-
petencias clave para a aprendizaxe permanente, sitla o latin e o grego clasicos como ferramen-
tas para a aprendizaxe e a comprension de linguas en xeral. O enfoque plurilinglie da materia de
Grego en bacharelato implica unha reflexion profunda sobre o funcionamento non sé da propia
lingua grega, o seu léxico, os seus formantes, as suas peculiaridades e a sUa riqueza en matices,
sendn tamén das linguas de ensino e daquelas que conforman o repertorio lingiistico individual
do alumnado, estimulando a reflexién metalinguistica e interlingtiistica e contribuindo ao reforzo
das competencias comunicativas, ao aprecio da diversidade linglistica e a relacién entre as lin-

guas desde unha perspectiva inclusiva, democrética e libre de prexuizos.

Estes obxectivos ofrecen, polo tanto, a oportunidade de establecer un dialogo profundo entre
presente e pasado desde unha perspectiva critica e humanista: por un lado, situando o texto, a
stla comprension e/ou a sua traducion e, de ser o caso, a producién linglistica activa, como ele-
mentos fundamentais na aprendizaxe das linguas clasicas e como porta de acceso a sua cultura
e civilizacion, activando simultaneamente os contidos de caracter lingiistico e non linguistico; e
por outro lado, desenvolvendo ferramentas que favorezan a reflexion critica, persoal e colectiva
arredor dos textos e do legado material e inmaterial da civilizacion grega e a sta achega funda-

mental 4 cultura, a sociedade, a politica e a identidade europeas.

Os criterios de avaliacién da materia permiten avaliar o grao de logro dos obxectivos por parte
do alumnado, polo que se presentan vinculados a elas. Consonte a sta formulacién competencial,
exponse enunciando o proceso ou capacidade que o alumnado debe adquirir e o contexto ou modo
de aplicacion e uso. A nivelacion dos criterios de avaliacion desenvolveuse tendo en conta a ad-
quisiciéon das competencias de forma progresiva durante os dous cursos. Neste sentido, o0s pro-
cesos de autoavaliacion e coavaliacion prevén o uso de ferramentas de reflexién sobre a propia
aprendizaxe como o portfolio linglistico, a contorna persoal de aprendizaxe, o diario de lectura

ou o traballo de investigacion.

Os criterios de avaliacion e os contidos distribdense nos dous cursos, permitindo unha grada-
cion e secuenciacion flexible segundo os distintos contextos de aprendizaxe, e estan organizados
en cinco bloques. O primeiro, «Comprension e interpretacion dos textos», céntrase na aprendi-
zaxe da lingua helena como ferramenta para acceder a fragmentos e textos de diversa indole a
través da lectura directa e a traducion e comprende, pola sua vez, tres subloques: «Unidades
linglisticas da lingua grega»; «A traducién: técnicas, procesos e ferramentas» e «Destrezas co-
municativas do uso da lingua grega». Esta Ultima lifia, potenciada polo feito de que o grego conta
coa sua version moderna na cal € doado apoiarse tanto no aspecto Iéxico como no uso da pro-
nunciacion historica, ten como obxectivo sustentar normativamente o uso, cada dia mais esten-
dido, de métodos activos para a aprendizaxe do grego sen limitar, de ningun xeito, o uso da me-
todoloxia tradicional, deixando a criterio do profesorado a escolla do achegamento que lle pareza
en cada caso mais axeitado. O segundo bloque, «Grego e plurilingiismo», pon o acento en como
a aprendizaxe da lingua grega, en concreto o estudo e identificacién dos étimos gregos, amplia o
repertorio Iéxico do alumnado para que adeclUe de maneira mais precisa os termos referidos as
diferentes situaciéns comunicativas. O terceiro bloque, «A literatura grega nos seus textos», tra-
tado s6 no segundo curso, integra todos os saberes implicados na comprension e interpretacion
de textos literarios gregos, contribuindo a identificacion e descricion de universais formais e te-
maticos inspirados en modelos literarios clasicos mediante un enfoque intertextual. O cuarto

bloque, «A antiga Grecia», que serd tratado no primeiro curso, comprende as estratexias e

cofiecementos necesarios para o desenvolvemento dun espirito critico e humanista, fomentando
a reflexion sobre as semellanzas e diferenzas entre pasado e presente. O quinto e ultimo bloque,
«Legado e patrimonio», recolle os cofiecementos, destrezas e actitudes que permiten a aproxi-
macion 4 herdanza material e inmaterial da civilizacién grega recofiecendo e apreciando o seu
valor como fonte de inspiracién, como testemufio da historia e como unha das principais raices

da cultura europea.

1.2 Obxectivos

Obxectivos da materia

OBX1. Comprender e/ou producir textos gregos de dificultade crecente e xustificar a sia comprension e/ou
producioén, identificando e analizando os aspectos basicos da lingua grega, as unidades linguisticas e refle-
xionando sobre elas mediante a comparacion coas linguas de ensino e con outras linguas do repertorio indivi-
dual do alumnado, en especial e cando sexa posible co grego moderno, e pofiendo en préctica, se se considera
oportuno, habilidades comunicativas tanto orais como escritas, para realizar unha lectura comprensiva, di-
recta e eficaz e unha interpretacion razoada do seu contido e, de ser o caso, unha producién oral e/ou escrita

correcta.

= A comprensién dos textos constitle o nucleo do proceso de aprendizaxe das linguas clasicas. Con este fin, pro-
ponse unha progresion na ensinanza para conducir o alumnado cara ao cofiecemento basico do Iéxico, as constru-
cions idiomaticas, a morfoloxia e a sintaxe da lingua grega. A partir dos cofiecementos adquiridos, o alumnado
accede & comprensién e/ou traduce, de maneira progresivamente auténoma, textos de dificultade adecuada e
gradual con atencién a correccion ortogréafica e estilistica. Os procesos de comprension e traducion favorecen a
reflexidn sobre a lingua, 0 manexo de termos metalinglisticos e a ampliacidn do repertorio Iéxico do alumnado.
Complementarios aos procesos de comprension e traducién como medio de reflexién sobre a lingua son os proce-
sos de utilizacion activa da lingua e de traducion inversa ou retroversion, que permiten, ben consolidar a través
da préctica os cofiecementos adquiridos, ben adquirilos a través do uso. Dous son os enfoques propostos para o
desenvolvemento deste obxectivo. En primeiro lugar, a comprension dos textos e/ou a sUa traducion e, de ser o
caso, a utilizacion activa da lingua grega son procesos que contriblen aimpulsar os contidos de caracter lingtistico
como ferramenta e non como fin, reforzando as estratexias de identificacion e analise, en sentido amplo, de uni-
dades lingiiisticas da lingua grega, complementandoas coa comparacién con linguas cofiecidas, cando esta sexa
posible. En segundo lugar, os métodos de comprension, a traducion e, cando corresponda, o uso activo da lingua
contriblen a desenvolver a constancia, a capacidade de reflexion e o interese polo propio traballo e a sUa revision,

apreciando o seu valor para a transmision de cofiecementos entre diferentes culturas e épocas.

= E preciso, ademais, que o alumnado aprenda a desenvolver habilidades de xustificacion e argumentacion da com-
prension alcanzada do texto e, se procede, do uso activo realizado da lingua, atendendo, no primeiro suposto,
tanto aos mecanismos e estruturas linglisticas como a referencias intratextuais e intertextuais que sexan esen-
ciais para cofiecer o contexto e o sentido do texto. A mediacién docente resulta aqui imprescindible, especialmente
como guia para o uso de recursos e fontes bibliograficas de utilidade e, cando cumpra, como modelo de uso de
lingua. Todo iso coa finalidade ultima de promover o exercicio de reflexién sobre a lingua que se atopa, por unha

banda, na base da técnica da traducién e, por outra, no correcto uso, tanto oral como escrito, da lingua grega.

= Asi mesmo, coa practica progresiva da lectura directa, necesaria e inherente aos procesos de comprension e tra-
ducion, o alumnado desenvolve estratexias de asimilacion e adquisicion tanto das estruturas gramaticais como do

vocabulario grego de frecuencia e consegue mellorar a comprension dos textos gregos, base da nosa civilizacion.

OBX2. Distinguir os étimos e formantes gregos presentes no Iéxico de uso cotian, identificando os cambios
semanticos que tivesen lugar e establecendo unha comparacion coas linguas de ensino e outras linguas do
repertorio individual do alumnado, en especial e cando sexa posible co grego moderno, para deducir o signifi-

cado etimoléxico do léxico cofiecido e os significados de Iéxico novo ou especializado.

= 0 ensino da lingua grega desde un enfoque plurilingiie permitelle ao alumnado activar o seu repertorio lingiistico
individual, relacionando as linguas que o compofien e identificando nelas raices, prefixos e sufixos gregos, e refle-
xionando sobre os posibles cambios morfoldxicos ou seméanticos que tivesen lugar ao longo do tempo. O enfoque
plurilinglie e comunicativo favorece o desenvolvemento das destrezas necesarias para a mellora da aprendizaxe
de linguas novas e permite ter en conta os distintos niveis de cofiecementos linguisticos do alumnado, asi como
os seus diferentes repertorios Iéxicos individuais. Asi mesmo, favorece unha aprendizaxe interconectada das lin-
guas, recofiecendo o caracter do grego como lingua presente en gran parte do Iéxico e sistemas de escritura de
diferentes linguas modernas e que € a base do grego moderno, co obxectivo de apreciar a variedade de perfis
linguiisticos e contribuindo a identificacion, valoracion e respecto da diversidade linguistica, dialectal e cultural
para construir unha cultura compartida.

= O estudo do léxico da lingua grega axuda a mellorar a comprension lectora e a expresion oral e escrita, asi como
a consolidar e a ampliar o repertorio do alumnado nas linguas que o conforman ofrecendo a posibilidade de iden-
tificar e definir o significado etimoldxico dun termo, e de inferir significados de termos novos ou especializados,

tanto do ambito humanistico como do cientifico-tecnoléxico.

OBX3. Ler, interpretar e comentar textos gregos de diferentes xéneros e épocas, asumindo o proceso crea-
tivo como complexo e inseparable do contexto histdrico, social e politico e das suas influencias artisticas,

para identificar a sia xenealoxia e a siia achega & literatura europea.

= Alectura, a interpretacion e o comentario de textos gregos pertencentes a diferentes xéneros e épocas constitle
un dos piares da materia de Grego na etapa de bacharelato e é imprescindible para que o alumnado tome con-
ciencia da importancia do uso das fontes primarias na obtencion de informacion. A comprension e interpretacion
destes textos necesita dun contexto histérico, civico, politico, social, lingiistico e cultural que debe ser produto
da aprendizaxe. O traballo con textos orixinais, en edicion bilingle ou adaptados, completos ou a través de frag-
mentos seleccionados, permite prestar atencion a conceptos e termos basicos en grego que implican un cofiece-
mento Iéxico e cultural, co fin de contribuir a unha lectura critica e de identificar os factores que determinan o
seu valor como clasicos para a civilizacion occidental. Ademais, ese traballo favorece a integracion de contidos de
caracter linglistico e non linglistico, ofrecendo a posibilidade de comparar diferentes adaptacions, traducions e

distintos enfoques interpretativos, discutindo as suas respectivas fortalezas e debilidades.

= A lectura de textos gregos supén xeralmente acceder a textos que non estan relacionados coa experiencia do
alumnado, de ai que sexa necesaria a adquisicion de ferramentas de interpretacion que favorezan a autonomia
progresiva con relacién a propia lectura e a emision de xuizos criticos de valor. A interpretacién de textos gregos
implica a comprension e o recofiecemento do seu caracter fundacional da civilizacion occidental, asumindo a apro-
ximacién aos textos como un proceso dinamico que ten en conta desde o cofiecemento sobre o contexto e o tema

ata o desenvolvemento de estratexias de analise, reflexion e creacion para lle dar sentido a propia experiencia,

comprender o mundo e a condicion humana e desenvolver a sensibilidade estética. O cofiecemento das creacions
literarias e artisticas e dos feitos histéricos e lendarios da Antigliidade clasica, asi como a creacion de textos con
intencionalidade estética tomando estes como fonte de inspiracion, a través de distintos soportes e con axuda
doutras linguaxes artisticas, audiovisuais ou dixitais, contrible a facer mais intelixibles as obras, identificando e
valorando a sUa persistencia no noso patrimonio cultural e os seus procesos de adaptacion as diferentes culturas
e movementos literarios, culturais e artisticos que tomaron as suas referencias de modelos antigos. A mediacion
docente no establecemento da xenealoxia dos textos a través dun enfoque intertextual permite constatar a pre-
senza de universais formais e tematicos ao longo das épocas, a vez que favorece a creacion auténoma de itinera-

rios lectores que aumenten progresivamente a sia complexidade, calidade e diversidade ao longo da vida.

OBX4. Analizar as caracteristicas da civilizacién grega no ambito persoal, relixioso e sociopolitico, adquirindo
coflecementos sobre o mundo heleno e comparando criticamente o presente e o pasado, para valorar as

achegas do mundo clasico grego & nosa contorna como base dunha cidadania democréatica e comprometida.

= A andlise das caracteristicas da civilizacion helena e a sia achega & identidade europea supén recibir informacion
expresada a través de fontes gregas e contrastala, activando as estratexias adecuadas para poder reflexionar
sobre o legado desas caracteristicas e a sUa presenza na nosa sociedade. Este obxectivo vertébrase arredor de
tres ambitos: o persoal, que inclUe aspectos tales como os vinculos familiares e as caracteristicas das diferentes
etapas da vida das persoas no mundo antigo ou o respecto aos maiores; o relixioso, que comprende, entre outros,
0 concepto antigo do sagrado e a relacién do individuo coas divindades e 0s ritos; e o sociopolitico, que atende a

relacién do individuo coa oA L ¢, &s sUas instituciéns, as formas de goberno e as clases sociais.

= A analise critica da relacion entre pasado e presente require da investigacion, da procura guiada e seleccion final
de informacion guiada, en grupo ou de maneira individual, en fontes tanto analdxicas como dixitais, con ferramen-
tas de indole variada, co obxectivo de reflexionar, desde unha perspectiva humanista, tanto sobre as constantes
como sobre as variables culturais ao longo do tempo. Os procesos de analise critica requiren contextos de reflexion
e comunicacion dialéxicos, respectuosos coa herdanza da Antigiiidade clasica e coas diferenzas culturais que tefien
a slia orixe nela, e orientados & consolidacion dunha cidadania democréatica e comprometida co mundo que a rodea,
polo que supdn unha excelente oportunidade para pofier en marcha técnicas e estratexias de debate e de exposi-

cién oral na aula, en consonancia coa tradicion clasica da oratoria.

OBX5. Valorar criticamente o patrimonio histdrico, arqueoldxico, artistico e cultural herdado da civilizacién
grega, promovendo a sua sustentabilidade e recofiecéndoo como produto da creacion humana e como teste-
mufio da historia, para explicar o legado material e inmaterial grego como transmisor de cofiecemento e

fonte de inspiracion de creacions modernas e contemporaneas.

= O patrimonio cultural, tal e como sinala a Unesco, é & vez un produto e un proceso que fornece as sociedades dun
caudal de recursos que se herdan do pasado, créanse no presente e transmitense as xeracions futuras. E, ademais,
como sucede coa mitoloxia clasica, fonte de inspiracion para a creatividade e a innovacion, e xera produtos cultu-
rais contemporéneos e futuros, polo que cofiecelo e identificalo favorece a sia comprension e a da sua evolucién
e a sua relacion ao longo do tempo.

= 0O legado da civilizacién helena, tanto material como inmaterial (mitos e lendas, restos arqueoloxicos, represen-
tacions teatrais, usos sociais, sistemas de pensamento filos6fico, modos de organizacion politica etc.), constitie
unha herdanza excepcional cuxa sustentabilidade implica atopar o xusto equilibrio entre sacar proveito do patri-

monio cultural no presente e preservar a sla riqueza para as xeracions futuras. Neste sentido, a preservacion do

patrimonio cultural grego require o compromiso dunha cidadania interesada en conservar o seu valor como me-
moria colectiva do pasado e en revisar e actualizar as suas funciéns sociais e culturais, para ser quen de relacio-
nalos cos problemas actuais e manter o seu sentido, o seu significado e o seu funcionamento no futuro. A investi-
gacion acerca da persistencia da herdanza do mundo grego, asi como dos procesos de preservacion, conservacion
e restauracion, implica o uso de recursos, tanto analéxicos como dixitais, para acceder a espazos de documenta-

cién como bibliotecas, museos e escavacions.

1.3 Criterios de avaliaciéon e contidos

Segundo curso

Materia de Grego

2° curso

Bloque 1. Comprension e interpretacion dos textos

Criterios de avaliacion Obxectivos

= CAL1L Realizar traducions directas e/ou inversas de textos ou fragmentos de dificultade adecuada e OBX1
progresiva con correccion ortografica e expresiva, identificando e analizando unidades linglisticas

regulares da lingua e apreciando variantes e coincidencias con outras linguas cofiecidas.

= CAL2. Seleccionar de maneira progresivamente autobnoma o significado apropiado de palabras poli- OBX1
sémicas e xustificar a decision, tendo en conta a informacion cotextual ou contextual e utilizando

ferramentas diversas de apoio ao proceso de traducién en distintos soportes.

= CAL3. Revisar e emendar de maneira progresivamente auténoma as propias traducions e as dos OBX1
compafieiros e companieiras, realizando propostas de mellora e argumentando os cambios con ter-

minoloxia especializada a partir da reflexion linguistica.

= CALl.4. Realizar a lectura directa de textos gregos de dificultade adecuada identificando as unidades OBX1
linguisticas mais frecuentes da lingua grega, comparandoas coas das linguas do repertorio linguis-

tico propio e asimilando os aspectos morfoldxicos, sintacticos e Iéxicos do grego.

= CALD. Rexistrar os progresos e dificultades de aprendizaxe da lingua grega, seleccionando as estra- OBX1
texias mais adecuadas e eficaces para superar esas dificultades e consolidar a siia aprendizaxe, rea-
lizando actividades de planificacién da propia aprendizaxe, autoavaliacién e coavaliaciéon, como as
propostas no Portfolio Europeo das Linguas (PEL) ou nun diario de aprendizaxe, facéndoos explicitos

e compartindoos.

= CALS6. Interpretar e comentar textos e fragmentos literarios de diversa indole e de crecente com- OBX3
plexidade, aplicando estratexias de analise e reflexion que impliquen mobilizar a propia experiencia,

comprender o mundo e a condicion humana e desenvolver a sensibilidade estética e o habito lector.

= CAL7Y. Extraer, analizar e reflectir oralmente ou, preferentemente, por escrito e, a poder ser, en OBX1

grego, mediante parafrases simples, as ideas principais dos textos obxecto de traballo.

= CALB8. Planificar e participar, cando se considere necesario, en dialogos breves e sinxelos sobre os OBX1

contidos dos textos obxecto de traballo, coa finalidade de facilitar a sGa comprension integral.

Contidos

= Unidades linglisticas da lingua grega.

Concepto de lingua flexiva: flexién nominal e pronominal (sistema casual e declinaciéns); flexion verbal (afon-

damento na tipoloxia do verbo grego).
Sintaxe oracional: afondamento nas funciéns bésicas e sintaxe dos casos.
Estruturas oracionais. A concordancia e a orde de palabras en oraciéns simples e oraciéns compostas.

Formas nominais do verbo.

= A traducion: técnicas, procesos e ferramentas.

A analise morfosintactica como ferramenta de traducion.

Estratexias de traducion: formulacion de expectativas a partir, entre outros, da contorna textual e do propio
texto, do contexto, do cofiecemento do tema, da descricion da estrutura e xénero, das peculiaridades linguisti-

cas dos textos traducidos, dos erros frecuentes de traducion e técnicas para os evitar.

Ferramentas de traducion.

Lectura comparada de diferentes traducions e comentario de textos bilinglies a partir de terminoloxia meta-
linglistica.

Recursos estilisticos frecuentes e a sta relacion co contido do texto.

Estratexias bésicas de retroversion de textos breves. Afondamento no uso de expresions idiomaticas.

A traducion como instrumento que pode favorecer o razoamento l6xico, a resolucién de problemas e a capaci-
dade de andlise e sintese.

Aceptacion do erro como parte do proceso de aprendizaxe e actitude positiva de superacion.

Estratexias e ferramentas, analdxicas e dixitais, individuais e cooperativas, para a autoavaliacion, a coavaliacion

e a autorreparacion.

= Destrezas comunicativas do uso da lingua grega.

Estratexias para a planificacion e producion de textos orais ou, preferentemente, escritos.

Funciéns comunicativas adecuadas aos textos obxecto de traballo: reformular e/ou resumir textos escritos.
Léxico comun nos textos e autores obxecto de traballo, asi como fraseoloxia basica para a expresion oral en
grego de preguntas basicas sobre o contido do texto e/ou a gramatica.

Estratexias basicas conversacionais para iniciar, manter e rematar a comunicacién, tomar e ceder a palabra,

pedir e dar aclaracions e explicacions etc.

Bloque 2. Grego e plurilingtiismo

Criterios de avaliacion Obxectivos

= CAZ2.1. Deducir o significado etimoléxico dun termo de uso comun e inferir o significado de termos de OBX2

nova aparicion ou procedentes de léxico especializado aplicando estratexias de recofiecemento de
étimos e formantes gregos atendendo aos cambios fonéticos, morfoldxicos ou semanticos que tive-

sen lugar.

= CA2.2. Explicar a relacion do grego coas linguas modernas, analizando os elementos linguisticos co- OBX2
muns de orixe grega e utilizando con iniciativa estratexias e cofiecementos das linguas e linguaxes

que conforman o repertorio propio.

= CAZ2.3. Analizar criticamente prexuizos e estereotipos linglisticos adoptando unha actitude de res- OBX2

pecto e valoracién da diversidade como riqueza cultural, linguistica e dialectal.

= CA2.4. Crear textos individuais ou colectivos con intencién literaria e conciencia de estilo, en distin- OBX3
tos soportes e con axuda doutras linguaxes artisticas e audiovisuais, a partir da lectura de obras ou

fragmentos significativos da civilizacién e da cultura gregas como fonte de inspiracion.

Contidos

= Léxico grego e plurilingliismo.
Procedementos de composicion e derivacion na formacion de palabras gregas.
Lexemas, prefixos e sufixos de orixe grega no Iéxico de uso comun e nos léxicos especializados doutros campos.

Significado e definicion de léxico nas linguas do repertorio linguistico do alumnado, reflexién sobre o significado

etimoldxico e o significado semantico.
Técnicas para a elaboracién de familias léxicas e dun vocabulario basico grego de frecuencia.

= O significado etimoldxico das palabras e recofiecemento da importancia do uso adecuado do vocabulario como

instrumento bésico na comunicacién.

= Respecto por todas as linguas e aceptacion das diferenzas culturais das xentes que as falan.

= Ferramentas analdxicas e dixitais para a aprendizaxe, a comunicacion e o desenvolvemento de proxectos con es-
tudantes de grego no &mbito transnacional.

= Expresions e léxico especifico basico para reflexionar e compartir a reflexién sobre a comunicacion, a lingua, a

aprendizaxe e as ferramentas de comunicacion e aprendizaxe (metalinguaxe).

Bloque 3. A literatura grega nos seus textos

Criterios de avaliacion Obxectivos

= CA3.lL Interpretar e comentar textos e fragmentos literarios de diversa indole e de crecente com- OBX3
plexidade, aplicando estratexias de analise e reflexién que impliquen mobilizar a propia experiencia,

comprender o mundo e a condicion humana e desenvolver a sensibilidade estética e o habito lector.

= CA3.2. Analizar e explicar os xéneros, temas, topicos e valores éticos ou estéticos de obras ou frag- OBX3
mentos literarios gregos comparandoos con obras ou fragmentos literarios de épocas e culturas

posteriores, desde un enfoque intertextual.

= CA3.3. Identificar e definir palabras gregas que designan conceptos fundamentais para o estudo e OBX3

comprension da civilizacion helena, e que implican cofiecementos Iéxicos e culturais.

= CA3.4. Investigar aspectos do legado da civilizacion grega no ambito persoal, relixioso e sociopolitico OBX4

localizando, seleccionando, contrastando e reelaborando informacién procedente de diferentes

fontes, calibrando a sUa fiabilidade e pertinencia e respectando os principios de rigor e propiedade

intelectual.

Contidos

= Etapas, vias e soportes de transmision da literatura grega.

= A transmisioén textual grega como patrimonio cultural e fonte de cofiecemento a través de diferentes culturas e

épocas. Soportes e materiais de escritura: tipos e preservacion. O comercio librario no mundo antigo. A lectura en

voz alta.

= Principais xéneros e autores da literatura grega: orixe, tipoloxia, cronoloxia, caracteristicas, temas, motivos e tra-

dicion.

= Técnicas para o comentario e analise linglistica e literaria dos textos literarios gregos.

= Recepcion da literatura grega: influencia na literatura latina e na producion cultural europea, nociéns bésicas de

intertextualidade, imitatio, aemulatio, interpretatio, allusio.
= Analoxias e diferenzas entre os xéneros literarios gregos e os da literatura actual.
= Introducion a critica literaria.

= A literatura como fonte de pracer e de cofiecemento do mundo.

= Respecto da propiedade intelectual e dereitos de autor sobre as fontes consultadas e contidos utilizados: ferra-

mentas para o tratamento de datos bibliogréaficos e recursos para evitar o plaxio.

Bloque 4. Legado e patrimonio

Criterios de avaliacion Obxectivos
= CAA4.1 Investigar aspectos do legado da civilizacién grega no ambito persoal, relixioso e sociopolitico OBX4
localizando, seleccionando, contrastando e reelaborando informacién procedente de diferentes fon-
tes, calibrando a sua fiabilidade e pertinencia e respectando os principios de rigor e propiedade in-
telectual.
= CA4.2. Identificar e explicar o legado material e inmaterial da civilizacion grega como fonte de ins- OBX5
piracion, analizando produciéns culturais e artisticas posteriores.
= CA4.3. Investigar o patrimonio histérico, arqueoldxico, artistico e cultural herdado da civilizacion OBX5
grega, actuando de forma adecuada, empatica e respectuosa e interesandose polos procesos de pre-
servacion e por aquelas actitudes civicas que aseguran a sla sustentabilidade.
= CA4.4. Explorar o legado grego na contorna do alumnado, aplicando os cofiecementos adquiridos e 0OBX5

reflexionando sobre as implicaciéns dos seus distintos usos, dando exemplos da persitencia da An-

tiglidade clasica na sua vida cotia e presentando os seus resultados a través de diferentes soportes.

Contidos

= A mitoloxia clasica e a sGia persistencia en manifestacions literarias e artisticas.
= As representacions e festivais teatrais, a sa evolucion e persistencia na actualidade.

= Técnicas de debate e de exposicion oral.

1.4 Orientacions pedagoxicas

A intervencién educativa na materia de Grego desenvolvera o seu curriculo e tratara de asen-
tar de xeito gradual e progresivo nos distintos niveis da etapa as aprendizaxes que lle faciliten
ao alumnado o logro dos obxectivos da materia e, en combinacién co resto de materias, unha

adecuada adquisicion das competencias clave e o logro dos obxectivos da etapa.

Neste sentido, no desefio das actividades, o profesorado terd que considerar a relacion exis-
tente entre os obxectivos da materia e as competencias clave a través dos descritores operativos
e as lifias de actuacién no proceso de ensino e aprendizaxe, que se presentan nos apartados se-
guintes, e seleccionar aqueles criterios de avaliacion do curriculo que se axusten & finalidade
buscada, asi como empregalos para verificar as aprendizaxes do alumnado e o seu nivel de de-

sempefio.

Relacién entre os obxectivos da materia de Grego e as competencias clave a través dos descri-
tores operativos establecidos no anexo |

Obxectivos Competencias clave
da materia
CCL CP STEM CcD CPSAA cc CE CCEC
OBX1 1-2 2 1-2
OBX2 2-3 1 5
OBX3 4 1-2
OBX4 3 3 1 3.1 1
OBX5 3 2 1-4 1 1-2

Lifas de actuacion no proceso de ensino e aprendizaxe

As lifias de actuacion no proceso de ensino e aprendizaxe que permitan o logro dos obxectivos e

unha adecuada adquisicién das competencias poderan versar sobre:

— O ensino da lingua, a cultura e a civilizacion gregas ofrece oportunidades significativas de tra-
ballo interdisciplinario que permiten combinar contidos e activar obxectivos doutras materias,
contribuindo desta maneira a que o alumnado perciba a importancia de cofiecer o legado cl&-
sico para enriquecer 0 seu xuizo critico e estético, a sta percepcion de si mesmo e do mundo
que o rodea. Neste sentido e de maneira destacada, a frecuente coincidencia do estudo do
grego co da lingua e da cultura latinas favorece un tratamento coordinado de ambas as duas

materias, especialmente no primeiro curso de bacharelato.

— En consonancia co caracter competencial deste curriculo, proponse crear tarefas interdiscipli-
narias, contextualizadas, significativas e relevantes, e desenvolver situacions de aprendizaxe
desde un tratamento integrado das linguas en que se considere o alumnado como axente so-
cial progresivamente auténomo e responsable do seu propio proceso de aprendizaxe, tendo
en conta os seus repertorios de linguas e intereses, asi como as suas circunstancias especifi-

cas.

— Acoordinacion cos departamentos de linguas para acordar unha nomenclatura gramatical co-
mun e evitar a confusién do alumnado ante a diversidade terminoldxica, asi como a posta en
comun de aspectos gramaticais e a temporizacién e secuenciacion dos contidos. Recoméndase,

asi pois, a actualizacion dos documentos do centro correspondentes.

— A coordinacion con outros departamentos para o establecemento de lecturas obrigatorias

e/ou voluntarias de caracter transversal.

— Aintroducion de actividades, preferentemente no primeiro curso, en coordinacion con outros
departamentos (especialmente de linguas e historia, mais non exclusivamente) onde se lle dea

a oportunidade ao establecemento de relacions entre aspectos comuins destas materias.

— A experimentacion con novas metodoloxias como o traballo por proxectos, a clase invertida
(flipped classroom), a aprendizaxe colaborativa etc., que permitan maximizar o tempo util de
traballo practico na aula, optimizar resultados e facer o proceso de ensinanza mais inclusivo
e variado, adaptandose &s especiais caracteristicas desta etapa educativa, en que a prepara-

cién para a superacion das probas de acceso a universidade é un obxectivo basico.

— Tratamento transversal, a través de textos en grego orixinais, adaptados e/ou creados ex pro-

fesso, dos contidos de historia, sociedade e legado, tendo en conta a perspectiva de xénero.

— A potenciacién do uso das TIC, favorecendo a realizacion de videos, gravacions de son, pre-
sentacions en formato dixital, uso de aplicacions que favorezan a aprendizaxe, creacion e di-

fusién de contidos etc.

— A incorporacion de métodos activos que implican as seguintes recomendacions: introducion
da expresion oral en grego adecuada ao contexto da practica diaria na aula; eleccion, adapta-
cion e/ou creacion dun corpus de textos que permitan a aprendizaxe, preferentemente por
uso, da gramatica grega en xeral (introducindo progresivamente terminoloxia gramatical e
sintactica), e do vocabulario e expresions mais habituais dos textos obxecto de estudo, en
particular; introducion de exercicios escritos e orais nos que se traballen a lectura e compren-
sion de textos gregos a través de preguntas en grego; introducién de exercicios escritos e
orais nos que o alumnado, a partir dos textos obxecto de estudo, tefia que expresar as mesmas

ideas en grego con vocabulario e/ou expresions equivalentes aplicando o seu cofiecemento da

lingua grega; introducion de exercicios de traducion e/ou parafrase de grego as linguas de uso
do alumnado, nos que se demostre a correcta comprensién do texto e a capacidade para ex-
presar nas linguas propias as expresions idiomaticas presentes nos textos gregos. No segundo
curso, estes exercicios teran por obxecto preferentemente os textos dos autores escollidos
para a proba de acceso & universidade; introducion de exercicios de representacion, preferen-
temente no primeiro curso, en posible coordinacion cos outros departamentos de linguas, en
gue o alumando compofia e interprete pequenas escenas en grego relacionadas coa vida cotia,
para reforzar a percepcién de que as linguas clasicas tamén poden desenvolver unha funcion
comunicativa real; uso correcto e guiado do dicionario e 0 seu apéndice gramatical e/ou outras

ferramentas dixitais como posible apoio para a resolucién de dubidas gramaticais e Iéxicas.

